
				এই পাতাটির মুদ্রণ সংশোধন করা প্রয়োজন। 
Se8 আর্য্যাবর্ত্ত ৩য় বর্ষ-৪র্থ সংখ্যা ।
আরব্ধ। কার্য্য সম্পূর্ণ করিতে দেয় নাই। এসিয়াটিক সোসাইটী গৃহে লর্ড কার্জন বলিয়াছিলেন, ভারতীয় প্রত্নতত্বালোচনার গুরু শ্রমই প্রিন্সেপ ও কীটাে উভয়ের অকালমৃত্যুর কারণ। পূর্ণবাবুর গুরু শ্রমের কথা তঁহার কোন স্বদেশীয় ভক্ত কর্তৃক কীর্ত্তিত হইয়াছে ? ভারতীয় শিল্পসম্বন্ধে বাঙ্গালায় উল্লেখযোগ্য গ্রন্থ-“আর্য্যজাতির শিল্পচাতুরি’ । * তাহাও অত্যন্ত সংক্ষিপ্ত এবং বহুদিনীপুর্বে প্রকাশিত।
এরূপ অবস্থায় এ দেশে প্রতীচ্যে পণ্ডিতদিগের মতের বহুল প্রচলন বিস্ময়ের বিষয় নহে। আর পূর্বেই বলিয়াছি, এই সকল পণ্ডিত প্রাচীর দীনতা ও হীনতা সম্বন্ধে পুর্ব্বাৰ্লিজ্জত সংস্কার সহজে পরিহার করিতে পারেন না। সত্য বটে। আজকাল কোন কোন প্রতীচ্য লেখক এমন কথাও বলিয়াছেন যে,- প্রাচীন ভাষার মধ্যে সম্পদে সংস্কৃতের তুলনা নাই। একান্ত আধুনিক ব্যতীত সকল বিষয়েরই সংস্কৃত পুস্তক দেখা যায়। সংস্কৃত পুস্তকের প্রাচুর্য্য বিস্ময়কর । দুঃখের বিষয়, এই বিপুল সাহিত্য হইতে প্রাচীন আর্য্যজাতির সামাজিক অবস্থানির্ণয়ের যথাসম্ভব চেষ্টা হয় নাই। আজকাল জার্ম্মণীতে ও হাঙ্গেরীতে সংস্কৃতের যেরূপ চৰ্চা হইতেছে-আর কোথাও সেরূপ হইতেছে না। বুদাপেস্তের পুস্তকাগারে সংস্কৃত পুথির সংখ্যা সর্বাপেক্ষা অধিক। কিন্তু কোথাও এই সাহিত্যের সদ্ব্যবহার হয় নাই । ভারতীয় সভ্যতা অল্পদিনের নহে। অসভ্য জাতিকে সভ্যসমাজে প্রচলিত শিল্পচর্চা নিরত করা বহুকালসাপেক্ষ । এই দীর্ঘকালের মধ্যে সমাজে সময় সময় অসাধারণ ব্যক্তির আবির্ভাব হয়। ভারতে যে পরিমাণ উপাদান সহজপ্রাপ্য তদপেক্ষা । অল্প পরিমাণ উপাদান হইতে মিশরের, গ্রীসের ও রোমের ইতিহাস পুনগঠিত হইয়াছে। যে হেটট জাতির অস্তিত্ব অল্পদিনপুর্বে অজ্ঞাত ছিলসেই হেটট জাতির ইতিহাসেরও উদ্ধার হইয়াছে। আজকাল পণ্ডিতমণ্ডলীর বিশ্বাস হেটট, ক্যালডীয় ও মৈশরী সভ্যতা ভারতীয় সভ্যতা হইতে উৎপন্ন। এক্ষণে প্রতীচ্যে প্রত্নতত্ত্বানুসন্ধানকারী:দিগকে ভারতে সন্ধানকার্য্যে প্রবৃত্ত হইতে হইবে। মিশরে ও মেশোপোটেমিয়ায় আর নূতন আবিষ্কারের সম্ভাবনা অল্প। ভারতে নুতন আবিষ্কারের যথেষ্ট সুবিধা আছে। সভ্যতার জন্মভূমি ক্রমেই পুৰ্বমুখে স্থিত বলিয়া প্রতিপন্ন হইতেছে। এ অবস্থায় প্রতীচ্য পণ্ডিতগণের ভারতে অনুসন্ধানকার্য্য আরবন্ধ না করাই

